
  1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2023 թվականի դեկտեմբերի 25-ի N 2300-Լ  որոշմամբ ՀՀ կառավարության 2021 թվականի նոյեմբերի 18-ի թիվ 1902–Լ որոշմամբ հաստատված  Հավելված N 1-ի 17.5 միջոցառման «Ակնկալվող արդյունք» սյունակում կատարվել է փոփոխություն հետևյալ բովանդակությամբ՝ «18 տարեկան և բարձր տարիքի բնակչության կառավարելի վարակիչ հիվանդություններով, այդ թվում՝ ջրծաղկի և կորոնավիրուսային հիվանդության հիվանդացության նվազեցում, դրանց հետևանքով մահվան դեպքերի կանխարգելում և վարակիչ հիվանդությունների նկատմամբ բնակչության անընկալության ապահովում: Կորոնավիրուսային հիվանդության դեմ ռիսկի խմբերի անձանց շրջանում պատվաստումներում ընդգրկվածություն. 2024 թվականին՝ 5%, 2025 թվականին՝ 8%»: Ջրծաղիկի դեմ թիրախային խմբերի անձանց շրջանում պատվաստումներում ընդգրկվածություն. 2024 թվականին՝ 10%, 2025 թվականին՝ 50%»: 
Քանի, որ ՀՀ կառավարության 2023 թվականի փետրվարի 9-ի N 174-Լ որոշման մեջ N2 հավելվածի 1.3-րդ գլխի 1-ին կետի «Ակնկալվող արդյունքը» սյունակում ամրագրված է նմանատիպ արդյունք, ուստի անհրաժեշտություն է առաջացել N 174-Լ որոշման մեջ նույնպես կատարելու  նմանատիպ փոփոխություն նույն շարադրությամբ՝ ոլորտը կարգավորող փաստաթղթերը բովանդակային առումով համապատասխանեցնելու նպատակով: 



 2. Առաջարկվող կագավորումների բնույթը
Նախատեսվում է Հայաստանի Հանրապետության կառավարության 2023 թվականի փետրվարի 9-ի N 174-Լ որոշման մեջ կատարել փոփոխություն, արդյունքում այն համապատասխանեցնելով ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902–Լ որոշմանը:

3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   
 4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 

5. Ակնկալվող արդյունքը
Նախագծի ընդունմամբ ակնկալվում է համապատասխանեցնել ՀՀ կառավարության երկու տարբեր որոշումներով հաստատված միևնույն միջոցառման համար ակնկալվող արդյունքը:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է  ՀՀ կառավարության 2021 թվականի նոյեմբերի 18-ի թիվ 1902–Լ որոշմամբ հաստատված հավելված N 1-ի  «Առողջապահության նախարարություն» բաժնի 17.5-րդ կետից:
